
X’SENS GĦANDHA T-TBATIJA?

Randan: Taħdita 05 fil-Knisja tal-Ibraġ                                                               6 t’April 2017                               
1.0 Jien ma nixtieq it-tbatija lil ħadd.  Jiena lanqas annimal ma nixtieq nara jbati, aħseb u ara bniedem bħali.  Iżda f’din id-dinja kulħadd jgħaddi minn tbatija f’ħajtu.  Hawn tbatijiet illi ma nifhmuhomx. 


Intom li qegħdin tisimgħuni ġarrabtu xi tbatija f’ħajjitkom?

· It-tbatija tista’ tkabbarna, timmaturana, tagħmilna aktar umani, kif ukoll issaħħaħna, jiġifieri tista’ tagħtina libertà interna.  Ma tħalliniex kundizzjonati mill-imġieba ta’ ħaddieħor lejna.

· Iżda t-tbatija, jekk ma nagħrfux noħduha tajjeb, tista’ tkissirna, speċjalment jekk it-tbatija nħarsu lejha bħala kastig illi ma jkunx jimmeritana.

2.0 
Hawn tbatija u tbatija.

· Hawn tbatija li nistgħu nġibu b’idejna bħal min jidħol f’xi vizzji koroh.
· Hawn tbatija li jistgħu jitfgħuna fiha n-nies bħal inġustizzji, malafama, detrazzjoni, inġurji, qerq, tnassib, ingann, indifferenza.

· Hawn tbatija li tiġi mill-mard.

· Hawn tbatija għax inkunu qed inġorru ġo fina xi ħtija ta’ xi għemil illi bih inkunu għamilna l-ħsara lil xi ħadd,  jew għaliex ħadna jew akkwistajna xi ġid illi ma kellniex dritt għalih.
· Hawn tbatija illi tista’ tiġi minn abbuż jew imġieba ħażina jew nuqqas ta’ imħabba u attenzjoni li nkunu rċevejna fit-trobbija tagħna  (tbatija li nġorru fil-memorja, fl-emozzjonijiet).
· Hawn, imbagħad, tbatija illi l-aktar tweġġagħna, meta xi ħadd jidħol fiż-żwieġ u jħossu mistmerr jew abbandunat mill-persuna li magħha jkun qed jaqsam ħajtu, jew meta wliedek fix-xjuħija tiegħek jabbandunawk jew jgħidu bik għaliex jixluk li tkun inqasthom f’xi ħaġa (wirt.../...favuri).

3.0 
L-Effetti tat-Tbatija

· tagħlaqna fina nfusna;
· nibdew inħarsu lejn il-ħajja minn toqba ta’ serratura;

· nilbsu maskra (biex ma nurux minn xhiex inkunu għaddejjin);

· nimlew il-ġurnata daqs bajda biex ma naħsbux iż-żejjed;

· nibżgħu nidħlu f’relazzjonijiet fit-tul;
· nippruvaw bil-għajnuna t’Alla u ta’ xi ħadd illi jħobbna bis-serjetà, nirkbu l-mostri moħbija ta’ ħajjitna billi nkunu posittivi u kostruttivi; (eżempji ta’ nies illi t-tbatija servithom bħala opportunità biex jissaħħu u jiżviluppaw it-talenti mistura li jkollhom).

4.0
Alla Jimpurtah Mit-Tbatijiet Tagħna

· Ġesù ħa l-ġisem ta’ bniedem bħalna bid-dgħufija u l-vulnerabbilità tagħna.

· Ġesù dejjem f’ħajtu pprova jtaffi t-tbatija ta’ ħaddieħor, iżda huwa għadda minn diversi forom ta’ tbatija:

· Solitudni

· Disprezz

· Inganni

· Abbandun

· Żebliegħ

· Tradimenti

L-attitudni tiegħu lejn min iġiegħlu jbati kienet ta’ 

· ħniena, 

· maħfra, 

· kompassjoni.

· It-tbatija li ngħaddu minna aħna tista’ ssir sagrament fejn Ġesù jgħix it-tbatija tagħna u jerfa’ l-ispirtu tagħna biex nibqgħu nħobbu u fil-paċi magħna nfusna.

5.0 
Ġesu fuq is-Salib

· għallimna illi kull tbatija għandha valur (Joe);

· biddel il-vjolenza f’maħfra;
· uriena illi kull waqgħa tista’ ssir att ta’ mħabba;
· kull telfa, tista’ tissarraf f’rebħa.
6.0
It-tbatija aċċettata b’kuraġġ u fidi tagħmilna aktar umani, aktar sensittivi għal weġgħat ta’ ħaddieħor.  It-tbatija illi ġġib magħha ċerti ċaħdiet tgħinna napprezzaw dak li għandna (bniedem b’cancer).


Din hija l-qawwa tat-tbatija.

7.0 
Għandna dmir intaffu t-tbatija

· b’solidarjetà

· akkoljenza

· kompassjoni

· appoġġ konkret

· akkumpanjament

8.0 
Min jaħrab mit-tbatija, jaħrab mill-ħajja; ma jagħrafx iħobb, ma jafx jeduka u jrabbi sewwa lil uliedu.                  (Ifissidhom, jagtiħom dak li jridu, jaħlihom).

<><><><><>

Nixtieqkom taqsmu magħna xi esperjenza li għaddejtu jew għadkom għaddejjin minna ta’ tbatija.

· Kif qed iġġibu rwieħkom fit-tbatija?

· It-tbatija timlikom bil-korla jew bil-ħlewwa lejn l-oħrajn?

· Taċċettaw l-għajnuna fit-tbatija?

· Xi kwalità ta’ għajnuna tkunu tixtiequ?

· It-tbatija ġieli ġagħlietek tħossok inferjuri għal ħaddieħor?

· Semmi kelma waħda li tgħid fit-tbatija.
